
				এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
নব আদর্শ ফুটিয়াছে, ইহাকে ব্ৰাহ্মধর্ম বলিতে হয় বল, Theism বলিতে হয় বল, অথবা আর কিছু বলিতে ইচ্ছা হয় বল। কাহারও যদি ইহাকে ব্ৰাহ্মধর্ম বলিতে আপত্তি থাকে, তিনি বলিবেন না । নাম নিয়া মারামারি BDBBBD BBBBDD DDD S DD DBDBDS Tg DBDDBDBDB BD DBBS সমাজে আসিয়াছে। পাপীকে উদ্ধার করিতেই হইবে, সংসার-তাপে তপ্ত যে ব্যক্তি তাহাকে সুশীতল ছায়া দেখাইতে হইবে, ইহাই ব্ৰাহ্মধর্মের
আকাজক্ষ ।
আমরা এ সংসারে কি চাই ? এই দুঃখ শোক দুর্বলতা -পরিপূর্ণ পৃথিবীতে আমরা কি চাই ? আমরা উন্নত জ্ঞানী বলিয়া পরিচিত হইতে চাই না ; আমরা শুধু মতের বিশুদ্ধতাকে তেমন প্রাধান্য দেই না ; আমরা পৃথিবীতে বঁচিতে চাই, আমরা সংসারে দাড়াইতে চাই । এই যে মানুষের প্রতিদিনের সুখদুঃখপূর্ণ জীবন ; এই যে বাহিরের নানাপ্রকার কোলাহল ; এই যে সংসারের পাপপ্রলোভনের মধ্যে পড়িয়া আমরা মারা যাই ; এই যে আমরা একবার আলো দেখি, একবার অন্ধকার দেখি ; এই যে কখনও উঠি, কখনও পড়ি ; এই যে সংসারের পথে চলিতে চলিতে আমরা ক্ষতবিক্ষত হইয়া রক্তাক্ত হইয়া যাইতেছি - ওগো, এই মানুষকে কে পথ দেখায় ? কে আমাদিগকে অমৃতধামে লইয়া যায় ? ঋষিরা ঠিক প্রার্থনা করিয়াছেন, “অসত্য হইতে আমাদিগকে সত্যেতে লইয়া যাও, অন্ধকার হইতে আমাদিগকে জ্যোতিতে লইয়া যাও, মৃত্যু হইতে আমাদিগকে অমৃতেতে লইয়া যাও।” আমরা যে ক্ষুদ্র মানুষ, আমরা যে অহংকার করিয়া মারা যাই । কি হবে দেমাক করিলে ? কি হবে অহংকার করিলে ? আমরা যে আমাদের প্রতিদিনের কর্তব্য করিতে পারি না, আমরা যে আঁধার দেখে
ফেলি, আমরা যে আলো চাই। আমরা যে পৃথিবীর বন্ধন হতে মুক্ত

